
Erantzunak:

I.1. c¢) Errekuntza hasteko, erregaia eta errekaria (airearen oxigenoa)
proportzio zehatzetan nahastea beharrezkoa da, sukoitasun mugen artean
dauden proportzioak. Aldi berean, erregai-errekari (airearen oxigenoa)
nahastearen tenperatura ignizio-tenperatura (erregaiaren tenperatura,
zeinean isuritako lurrunak gar batekin kontaktuan jartzean lehenengo
aldiz erretzen diren)

I.2. a) Praktikan ezinezkoa da errekuntza osoa lortzeko airearen (oxigenoa)
kantitate estekiometrikoa erabiliz. Izan ere, oxigeno guztia ez da
konbinatzen erregaiak diren substantziekin erreakzioa osatzeko.
Gehiegizko aire lar erabilita ere, zaila da errekuntza osoa izatea eta
ondorioz errekuntza-gasetan CO eta H, konposatuen kantitate txikiak
agertu daitezke.

I1.3. b) Errekuntza teorikoan, bai erabilitako errekariaren (airearen
oxigenoa) eta baita sortutako errekuntza-gasen baldintzak adierazteko
erabiltzen diren erreferentziak baldintza normalak (0 °C eta 1 atm) eta
hezetasunik gabe, lehorrak, dira.

I.4. c) Errekuntza osatugabea aire (oxigeno) estekiometrikoarekiko aire
erabilgarri gutxi dagoenean gertatzen da. Beraz, ez dago oxigeno nahikorik
oxidazio totala gertatzeko eta CO, eta H,O ekoizteko. Oxigeno erabilgarri
nahikorik ez dagoenez eta erabat Kontsumitzen denez, oxigenoa ez da
errekuntza-gasetan agertzen.

I.5. b) Errekuntza osatugabearen produktuak ondokoak dira: CO, H,,
hidrokarburoak eta Kkarbono-partikulak. Nitrogeno oxidoak, NO,
konposatuak, nagusiki tenperatura altuetan eratzen diren errekuntzaren
produktuak dira. SO, eta H,O konposatuak errekuntza osoaren produktuak
dira biak.

I1.6. a) Errekuntza-gasetan kedarrak agertzeak beroa errekuperatzea
oztopatzen du, bero-trukagailuen gainazalean deposituak eratzen baitira.
Errekuntza-gasen opakutasuna horien kedar-edukiaren adierazlea da eta
era subjektiboan determinatu daiteke Ringelmann edo Bacharach
saiakuntzen bidez. Instalazio batean kedarren kantitate handia sortzen
bada, etekin termikoa jaitsi ohi da, errekuntza osoa ez izatearen ondorioz.

I1.7. c) Hiru ganbera dituen Orsat tresnaren bidez O, CO, eta CO
konposatuen edukia errekuntza-gas lehorretan determinatzen da.
Nitrogenoa diferentziaz kalkulatzen da. Lehenengo borbor ganberan CO,
konposatua xurgatzeaz gain, SO, konposatua ere xurgatzen da. Hala ere,
azken honen edukia mesprezagarria izan ohi da CO, konposatuaren
edukiarekin alderatuz. Errekuntza-gas lehorren CO,, O,, H,, C;H,,,, CH, eta
CO konposatuen edukiak sei ganbera dituen Orsat tresnaren bidez
determinatu daiteke.

1.8. b) NO, konposatuen hiru formazio-mekanismoak deskribatzen dira. a)
egiaztapena zuzena da, baina gehienezko kantitatean agertzen dena NO
konposatua da, eta ez NO,-a. Azkenik, NO, -ak ez dira errekuntzaren
produktu desiragarriak, toxikoak dira eta baita euri azidoaren, partikula
mehe eta baita ozono troposferikoaren aitzindariak ere.




